
	N 02/12.23/29146

	«Հայաստանի Հանրապետության կառավարության 2007 թվականի մայիսի 24-ի N 806-N որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առկա են հետևյալ նկատառումները.
1. «Հայաստանի Հանրապետության կառավարության 2007 թվականի մայիսի 24-ի N 806-N որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին մասի 1-ին կետով («Պետական անտառները և անտառային հողերն օգտագործման տալու կարգի» 2-րդ կետ) նախատեսվող կարգավորման անժամկետ սահմանումը խնդրահարույց է, ուստի՝ նպատակահարմար է նախատեսել անցումային դրույթ անտառները և անտառային հողերը հատակագծի (հողամասի հատակագծի) հիման վրա օգտագործման տրամադրելու կարգավորման համար՝ որոշակի ժամկետային սահմանափակման կիրառման մասով: 
	Չի ընդունվել։
Որոշման 2-րդ կետում կատարվող լրացման տրամաբանությունն այն է, որ եթե տվյալ անտառտնտեսությունը չունի կառավարման պլան, ապա միայն այդ դեպքում անտառների օգտագործման տրամադրումը կիրականացվի հողերի հատակագծի հիման վրա։ Անցումային դրույթ որոշակի ժամկետով դնելը հնարավոր չէ, քանի որ այս պահին 17 անտառտնտեսությունները չունեն անտառակառավարման պլաններ, միջազգային դոնոր կազմակերպությունների և պետական բյուջեի միջոցներով մշակման փուլում են 9 անտառակառավարման պլանների նախագծերը։ Բյուջետային գործընթացի շրջանակներում շրջակա միջավայրի նախարարության հայտով ներկայացված գումարները ՀՀ 2022-2024 թվականների պետական միջնաժամկետ ծախսերի ծրագրով նախատեսված չեն։ Միաժամանակ 2022 թվականի բյուջետային գործընթացի շրջանակում ներկայացվել է համապատասխան հայտ, ինչով նախատեսվում է 3 անտառտնտեսությունների անտառակառավարման պլանների կազմման միջոցառումը։  Կառավարության միջոցառումների 5-ամյա ծրագրի նախագծում ևս նախատեսված են 8 անտառտնտեսությունների անտառակառավարման պլանների մշակումը։

	2. Լրացուցիչ հիմնավորման կարիք ունի նախագծի 1-ին մասի 3-րդ կետով նախատեսվող փոփոխությունը:
	Ընդունվել է։
Նախագծի 1-ին կետի 3-րդ ենթակետը խմբագրվել է, հաշվի առնելով, որ Կարգում դրվել է նաև դիմումների ներկայացման   հետ կապված կարգավորումներ։ 

	3. Խմբագրման և հստակեցման կարիք ունի նախագծի 1-ին մասի 4-րդ կետով նախատեսվող և 9.1 կետում «գնահատելու նպատակով ընդունում է դիմումներ» առաջարկվող կարգավորումը, քանի որ այն տեղեկությունները, որոնք ներկայացվում են դիմումին կից, որևէ կերպ չեն պարունակում ներուժին վերաբերելի դրույթ: Բացի այդ, նույն հոդվածի շրջանակներում առաջարկվում է համապատասխան կարգավորում, համաձայն որի՝ անտառների կամ անտառային հողերի նկատմամբ վարձակալության կամ անհատույց օգտագործման իրավունք ձեռք բերելու վերաբերյալ դիմումներն  ընդունում են «Հայանտառ» պետական ոչ առևտրային կազմակերպությունը կամ համապատասխան «Անտառտնտեսություն» մասնաճյուղը, ինչը հակասում է ՀՀ անտառային օրենսգրքին (7.1-րդ հոդվածի 2-րդ մասի 19-րդ կետ), ուստի՝ անհրաժեշտ է նախագծով առաջարկվող կարգավորումը համապատասխանեցնել ՀՀ անտառային օրենսգրքի պահանջներին:
	Ընդունվել է մասամբ։
Նախագծով առաջարկվող 9.1-րդ կետը խմբագրվել է համաձայն առաջարկության առաջին մասի։ Ինչ վերաբերում է  ՀՀ անտառային օրենսգրքին 7.1-րդ հոդվածի 2-րդ մասի 19-րդ կետին կարգավորման հակասմանը, ապա դա այդպես չէ քանի որ Անտառային կոմիտեն վերոնշյալ՝ 19-րդ կետով
իրականացնում է օրենսդրությամբ սահմանված կարգով անտառների կամ անտառային հողերի նկատմամբ վարձակալության կամ անհատույց օգտագործման իրավունքի ձեռքբերման հայտերի ընդունումը և մրցույթների կազմակերպումը, համաձայնության տրամադրումը։ Խոսքը գնում է ոչ թե հայտերի ընդունմանը, այլ դիմումների ընդունմանը։ Այս ընթացակարգը ներդրվել է հաշվի առնելով, որ հեռավոր մարզերի տնտեսվարողները կարող են դիմել հենց իրենց տարածքի <<անտառտնտեսություն>> մասնաճյուղերին։

	4. Հիմնովին խմբագրման կարիք ունի նախագծի 1-ին մասի 4-րդ կետով առաջարկվող և 9.3 կետով ներկայացվող բովանդակությունը. մասնավորապես՝ վերջինիս 1-ին կետի ձևակերպումից հասկանալի չէ, թե ի՞նչ սահմանափակումների մասին է խոսքը, իսկ 3,4,5,6,7-րդ կետերը բովանդակային վերախմբագրման կարիք ունեն, քանի որ տեղ գտած ձևակերպումներն ունեն կամայական բնույթ, ինչպես նաև շարադրված են թերի:
	[bookmark: _GoBack]Ընդունվել է։
Նախագծով առաջարկվող 9.3-րդ կետը խմբագրվել է, 
1-ին և 2-րդ ենթակետերը իմաստային առումով նույնն են, ուստի թողնվել է միայն 2-րդ կետը։ 
3-րդ կետը հանվել է, մնացած կետերը խմբագրվել են։ 




